
Мақала авторлары ХҮІІ ғасырда Еуразия аумағында орын алған 
аласапыран уақыттың шындығын баяндайды. Мұнда сол кезеңнің 
белгілі қайраткерлері турасында айтылған тың құжаттар берілген. 
Сол мәліметтерде Орақ, Ораз-Мұхаммед, Кантемир, Естерек сияк,- 
ты тарихи тұлғаларға қатысты жайлар сөз бодады. Қырым ханы мен 
ноғай ұлысы арасындағы соғыстар, елшіліктер, қарым-қатынастар 
жөнінде де қүнды мағлұматтар кездеседі. Осындағы көне хаттардың 
тарихи да, мәдени де мәні мол. Олар өз тарапынан ХҮІІ ғасырдағы 
ноғай ордасы, орыс патшасы, к,ырым хандығы арасындағы жаугерші- 
лік заманның шындығын толығырақ, тереңірек танытуға көмектеседі. 
Сондай-ақ мақададағы жүйелі талдаулардан тарихта болып өткен ірі 
оқиғалардың, танымал адамдардың нағыз келбеті мейлінше айқын 
көрінеді. Мәселен, осындағы орыс тарихында Петр Урусов деген 
атпен мәшһүр болған Орақ батырдың шығу тегі, тарихи-қоғамдық 
қызметі, оның теңдессіз ерлігі, ел намысы үшін ақырына дейін алы- 
са білетіндігі жайында жазылған ой-тұжырымдардың мән-маңызы 
ерекше. Әрине, Орак, батырдың талайсыз тағдыры туралы айтқанда 
дүрбелең кезеңнің шындығын айналып өту мүмкін емес.

Түйін сөздер: тарихи түлға, таным, ноғай ордасы, Қырым ханды- 
ғы, дерек, кезең шындығы, жылнама, образ, мүра, нүсқа.

The article reveals the real truth of the troubled times in Eurasia XVII 
century. On the basis of original documents refers to the prominent figures i 
of this era. In these documents, there is mention of such famous historical j 
figures as Orak, Oraz Muhammad, Cantemir, Esterek and are also valuable 
information about how the war between the Khans Kyrym and Nogai ulus, 
of embassies, about their relationship.

Great cultural and historical significance of these ancient sources. They 
help to become acquainted, fuller picture of the reality of the heroic age 
HYII century, the period of the Nogai Horde, Russian principalities and the I 
Crimean Khahate. However, the article systematically analyzes the major I 
historical events and famous historical figures. For example, special impor- 
tance has been written about Orak batyr, became famous under the name I  
of Peter Urusova who fought to the death for the honor of his country, its I  
socio-historical role and boundless courage. O f course, it is impossible to I  
tell with all the fullness of the fate of Orak batyr and the harsh historical I  
reality of his time.

Key words: historical personality, cognition, Nogai Horde, the Crime- I  
an Khanate, the document is true era record, image, legacy option.

B статье раскрывается действительная правда смутного времени 
на пространствах Евразии XVII века. На основе подлинных докумен- 
тов говорится о видных деятелях этой эпохи. В этих документах есть 
упоминание о таких известных исторических личностях, как Орак, 
Ораз Мухаммед, Кантемир, Естерек, и даются также ценные сведе- 
ния о войне между ханами Кырыма и Ногайским улусом, о посольст- і 
вах, об их взаимоотношениях.

Велико культурное и историческое значение этих древних источ-; 
ников. Они помогают глубже ознакомиться, полнее представитьдей- 
ствительность героической эпохи ХҮІІ века, периода Ногайскойор- 
ды, русского княжества и Крымского ханства. Вместе с тем, в статье I 
системно анализируются крупнейшие исторические события и изве- I 
стные исторические личности. Например, особое значение имеетна- I 
писанное об Орак батыре, прославившемся под именем Петра Үру- I 
сова, который до самой смерти боролся за честь родной страны, о I 
его общественно-исторической роли и безграничном мужестве. Ко- I 
нечно, невозможно со всей полнотой поведать о судьбе Орак батыра I 
и суровой исторической действительности его эпохи.

Ключевые слова: историческая личность, познание, Ногайская I 
орда, Крымское ханство, документ, правда эпохи, летопись, образ, I  
наследие, вариант.

ХҮІІ ғысырдың бірінші жартысында Еуразия кецістігінде 
болған аласапыранда дараланған тарихи тұлғалардың ішінде 
Орақ батыр мен Оразмұхаммсд ханзаданың орны ерекше жар- 
қырап көзгс түседі. Орақ батыр деп отырғанымыз «Орақ-Ма- 
май» жырындағы Орақ батыр емес. «Орақ-Мамай» жырында 
ноғайлының Мүса биінен туған отыз ұлдың ішінде айдынды 
Орақ батыр болып қол бастады, Мамай би болып ел басқарды 
[1,129]. Біздің Орағымыз да батыр, бұл да айдынды. Бүл да но- 
ғайлының Мүса биінен өніп-өскен бір дарақ. Оның Ресей дерек 
көздерінде сақталған аты-жөні -  Петр Урусов, дүниеден 1639 
жылы озған.

Петр Урусов -  қазақ ханзадасы, Қасым ханы Оразмүхамед 
Онданүлының қарулас ссрігі, Ресейдегі аласапыранның қалың 
тұманынан аман шыққан [2: 91; 158-159] ірі әскербасы, тарихи 
түлға. Азан шақырып қойған аты -  Орақ. Өзімен тете інісінің 
азан шақырып қойған аты -  Зорбек. Әкесінің аты -  Жанараслан. 
Ол Ноғай Ордасының ірі биі, ұлысбегі болған кісі. Атасы -  Но- 
ғай Ордасының бас билерінің бірі, үлысбсгі Орыс. Оразмүха- 
медтің аты эйгілі: қазақ ханзадасы, Қасым хандығының ханы.

Орыс мырза Ноғай Ордасында билік тізгінін 1578 жылдың 
көктемінсн бастап үстады. Осыдан бастап қашан өлгенге дейін 
(1590 жыл) оның өмірі үздіксіз ішкі жэне сыртқы тартыстар 
мен соғыстардың шиеленіскен өрісінде өтті. 1587-1588 жылда- 
ры Ноғай Ордасында болған Мэскеу елшісі Иван Судаковтың 
жазбаларында Орыс мырзаның Москеу патшасының қоластын- 
да болатынына ант бергені туралы мэліметтер бар. Орыс мырза 
өзінің бүл ісін Түрік сүлтанына елші жіберіп, былай түсіндіре- 
ді: «Мәскеу патшасына қарады деп маған жэне менің қасымда- 
ғы мырзаларға кіна қойма -  Астрахань, Еділ мен Жайық, Самар 
кімдікі болса, бүкіл Ноғай да соныкі» [3], Түрік сүлтаны Орыс 
биге кіна қойған жоқ, бірақ бүкіл Ноғай Ордасын өзіне тәуел- 
ділігіне, адалдығына ант беруге мәжбүрледі, Ресей билігіндегі 
Астраханды алуға итермеледі. Оның салдары жайлы болмады. 
Ел ішіндегі аумалы-төкпелі әлеуметтік топтардың, түрлі күш- 
тердің арасы ашыла түсті.

Орыс би өз дэуірінде Ноғай Ордасын басқа мемлекеттерден 
тәуелсіз етуге, әсіресе Ресей ықпалынан тыс болуға тырысты. 
Бірақ Ресейден де, Қырымнан да, түріктерден де тыс бола алма-

ды. Орданың өз ішінде де бірлік болмады. Борис 
Годунов патша Ноғай Ордасының ішкі ынтыма- 
ғы мен бірлігінің нығаюына мүдделі болмады. 
Астрахандағы әскербасылары Борис патшадан 
ноғайлардың арасына іріткі салу, оларды бір- 
біріне айдап салу, бір-бірімен кырылыстырып, 
ақырында оларды қайыршылық халге түсіру, әр- 
бір эке өзінің баласын Астраханга өзі алып келіп 
сататын жағдайға жеткізу туралы тапсырма ала- 
ды [4, 52). Патшаның тапсырмасы оның ноғай- 
ларға қатысты саясатының қандай сипатта бол- 
ғанын анық аңғартады.

Орыс дүниеден өткен соң ұлыс билігіне Ті- 
нахмет бидің үлкен үлы Урмамет келді. 1600 
жылы үлыс билігі Естерек мырзаға тиді. Бүл 
түста Естерек пен Орыс бидің үлы Жанараслан 
мырзалардың арасында билік үшін тартыс қатты 
шиеленіскен сді. Шиеленіс ашық үрысқа, соғыс- 
қа үласты. Ағайындылар, бірге туғандар бірін- 
бірі аямады. Осындай жағдайда Жанарасланның 
балалары Орақ пен Зорбек аманат ретінде Мэс- 
ксуге келеді. Осы жэне басқа оқиғалар жайында 
Естсрск мырза окольничий С. С. Годуновқа бер- 
гсн сөзінде мол мәлімет келтіреді. Борис патша 
ноғай ордасындағы ішкі тартыста Естерек жа- 
ғын ашықтан ашық қолдап, оған қарулы көмек 
көрсетуге дейін барды. Мэскеу қарулы күшінің 
қолдауымен Естерек ноғай үлысының билігіне 
ресми түрде отырды. Үлыс ішіндегі, үлысаралық 
үрыс, талас толастамады.

Орақ пен Зорбектің Мәскеуге Федор Ивано- 
вич патшаның түсында келгені туралы дсрсктер 
бар. Ал нақты мүрағат кұжаттары негізінде С. А. 
Белокуровтың берген ақпарында олардың 1594 
жылы Ресей патшасы Борис Годуновқа қыз- 
метші болуға келгені, патшаның оны қызмет- 
ке алғаны, шоқындырғаны туралы мэліметтер 
сақталған. Шоқынғанда Орақка Петр деген ат, 
інісі Зорбекке Александр деген ат берілген [5, 8], 
Орақ батыр жат ел, жат жсрде абдырап, адасып 
қалған жоқ. Ақылға да, айлаға да, әдіске де жүй- 
рік болды. Өзінің табиғатымен, болмысымен ол 
патша сарайындағы жастардың алдыңгы қата- 
рынан көрінді [2, 123], 1601 жылы Александр 
Иванович Шуйскийдің жесірі, князь Григорий 
Васильевич Годуновтың қызы Аннаны әйелдік- 
ке алып, үйлі-жайлы болды. Б. Годуновтың, В. 
Шуйскийдің патшалығы тұсында биік қызмет- 
тер атқарды, Ресейдің ішкі, сыртқы жауларына 
қарсы талай қан майдан соғысқа кірген айтулы 
қолбасы ретінде танылды.

Рссейдің сыртқы жауларға қарсы соғысын- 
да Оразмүхамед (қазақ ханзадасы) оң қанат эс- 
керді басқарғанда, Мәмет (Үргеніш ханзадасы)

сол қанат әскерді, Мэметқүл (Сібір ханзадасы) 
алдыңғы полкты, Арыстанәлі (Қасым ханзада- 
сы) үлкен полкты бастаған. Тосқауыл полк Ши- 
хымның (Самарқан ханзадасы) басшылығында 
болды. Орақ батыр ноғай, татар жасақтарының 
бірікксн қүрамасын басқарды. Ол В.И. Шуйс- 
кийдің түсында да қолбасылық етті. Аталған 
қолбасылардың борі дс ханзадалар, мүсылман 
елдері хандарының ұрпақтары, қатарынан асып 
шыққан ел ұландары еді.

1607 жылы күзге салым И. Болотников бас- 
таған көтеріліске қатысушыларды жазалау үшін, 
В.И. Шуйский Тулаға мол эскермен жорыққа 
шығады. Оның қазан, романов, арзамас татар- 
ларынан тұратын түтас бір әскери қүрамасын 
Орақ батыр басқарды [2: 87; 145], ¥рыс Вороньс 
(Упа) өзенінің маңында өтеді [2, 158], Туланы 
қорғаушылар қатты қарсылық көрсетеді. Кеңес 
бсрушілер қалаға өзеннің арнасын бүрып алып 
келуді үсынады. ¥сыныс мақүлданады. Қала қа- 
бырғасының түбінен ағып жатқан өзен қаланың 
өзіне ағады. Қала топан судың астында қала- 
ды. Қаладағы жалған Дмитрийлердің бірі, князь 
Г. Шаховский, Иван Болотников жэне басқалар 
жазаға тартылады [6, 121-122], Болотников көте- 
рілісінен кейін Орақ батыр өз полкімсн Крапив- 
на түбінде түрды.

Мэскеуге қарасты Украина аумағын шауып, 
олжалау ноғайлар үшін пайда табудың өнімді жо- 
лына айналған еді. Естерек би оларды тоқтатуға, 
олжа боп келген мал мен жанды кері қайтаруға 
дәрменсіз болды. Өзінің осындай ахуалын Ес- 
терек Мэскеу билігіне жазған хаттарында ашық 
мойындады. Патшаның жарлығы бойынша, Кра- 
пивна түбінде түрған Орақ батырдың курамасы 
Ноғай Ордасынан ксліп, Москсуге қарасты Укра- 
ина жсрін шауып, мал-жанын алып жүрген татар 
жасақтарымен беттеседі. Мэскеу Украинасын 
шауып, олжа тауып жүрген қандастарына кар- 
сы өзінің қүрама әскерімен жазалау шараларын 
қолдануға Орақ батырдың дэті бармады. Осыған 
байланысты алдынан шыққан жол айырығында 
ол өзінің атамекенінен келген ноғай, татарларга 
қарсы соғысудан бас тартты, сөйтіп өзін патша 
деп жариялаған скінші жалған Дмитрийдің то- 
бына келіп қосылды [2, 91]. Козкөргендердін 
жазбаларында Орак батыр інісі Зорбск (Алек- 
сандр Урусов) екеуі 1607 жылы Крапивнаны 
тастап, әскерімен жалған патшаның жанындагы 
Оразмұхамедке келіп қосылғаны жайлы ойдыд 
үшқыны да бар. Қайбір деректер Орақ батырдын 
осы жолы Қырымға кеткені туралы мэлімеггер 
береді [2: 118; 158-159], Алайда дерек көздерін- 
дегі мэліметтерде Орақ батырдың -  Қырымға,ал



інісі Зорбектің (Александр Урусовтың) Астра- 
хандағы әкесіне дэл осы жолы, 1607 жылы, кет- 
кені туралы нақты мәлімет кездеспейді.

Ноғай Ордасының алашылары Мәскеуге қа- 
расты елді мекендерді шауып, олжа алуын жал- 
ғастыра берді. Олар бір келгенде, 100 мың қол- 
ға дейін келіп, мол олжаға батып оралып жүрді.
1609 жылы Орақ батыр Мәскеу маңына қол 
бастап келіп, олжаға батқан қырымдықтардың 
аман-есен кері қайтуына жағдай жасайды. Осы 
жолы оның Қырымнан келгені туралы пікірлср 
де бар. Алайды Орақтың 1607 жылы інісі Зорбек 
екеуі Крапивна түбінен еліне кетіп, одан ағайын- 
ды екеуі 1609 жылы Мәскеу өңірін тонауға қайта 
келді деуге жеткілікті негіз жоқ.

1610 жылы жазда қырымдықтар он бес мың 
қол болып келіп, Мәскеу аймағын тағы шабады. 
Бұл жолы шапқыншыларды Белгород ордасы- 
ның басы Кантемир мырзаның өзі бастап кел- 
ген болады. Осы жылы Үлкен Ноғай ордасының 
адамдары Рязань аймағын талан-таражға салып 
кетеді. Бүл істердің барысынан Орақ батыр тыс 
түрды деу қиын, оны сол шапқыншылықтардың 
бэрінің басы-қасында болды деудің де жөні кел- 
мейді. Бірақ Орақ батырдың осы шаралардың 
бәрінен хабардар болып отырғанын жоққа шы- 
ғаруға болмайды.

1608 жылы күзде жалған Дмитрий Қасым 
ханына князь Иван Михайлович Борятинский- 
ді бас қылып бес мырзасын жібереді. Олардың 
мақсаты Қасым ханымен бірге хандыққа қарас- 
ты қалалардың құрама қолымен Суздаль қаласы- 
на келіп, сол жсрде ханды да, ханның жүртын да 
басқа шонжарлармен бірге жалған патшаға адал- 
дығына ант бергізу еді [2, 15].

Оразмүхамед 1608 жылы желтоқсан айының 
ортасында жазған хатында Дмитрий атын жа- 
мылған екінші бүлікшінің ордасына келмек ойы 
барын білдіреді [7, 143], Ол, Жолкевскийдің айт- 
уынша, жалған Дмитрийге шын патша деп сеніп, 
тамаша нөкерлерімен қалың қол болып келіп қо- 
сылады жэне жасақтарға, жалған патшаның өзі- 
не көл-көсір сый жасап, жомарттық көрсетеді 
[8, 188-189], Жалған патшаның қасында ол 1609 
жылдың басынан 1610 жылдың желтоқсанына 
дейін жүрсді.

Аласапыранда Орақ Жанарасланүлы қалың 
қолымен Оразмүхамсдтің қасында болды. Ре- 
сейге Борис Годунов түсында келіп, Ресей пат- 
шалығы үшін қызмет етіп, еңбек сіңірген айтулы 
эскери қайраткерлер ретінде бүлар талай сыннан 
біргс өткен еді. Борис Годунов дүниеден қайт- 
ып, аласапыран уақыт туғанда, көп жүрт жалған 
патша мен шын патшаны бір-бірінсн айыра ал-

май, әрі-сәрі күй кешкені анық. Жалған патша- 
ның дүрбелеңі Қасым хандығын басып өткен- 
де, Қасым ханы Мэскеуден қол үзіп қалған-ды. 
Оның үстіне Борис Годуновтан соң патшалық 
еткен, аласапыран уақытта ел басқарған Васи- 
лий Шуйский Қасым хандығының жүртына да, 
Қасым ханының өзіне де тура жол көрсете ал- 
маған еді. Өтірік шындай болған аласапыран 
заман Орақ Жанарасланүлы үшін де, Оразмұ- 
хамед үшін де қатерлі сипат алды. Аласапыран 
кезеңнің сүрапылы тағдырдың тар жол, тайғак 
кешуінде бүл екі арысты жалған патшаның то- 
бымен тоғыстырды.

Жалған патша Тушинода жүгенсіздік жа- 
сап, қаныпезерлік көрсетті. Күн өткен сайын 
оныц көргенсіз болмысы эр түрлі қырынан со- 
рақылықпен ашылып жатты. Мүның өзі Қасым 
хандығының ханы, қазақ ханзадасы Оразмұ- 
хамедтің, оның қасындағы қандыкөйлек серігі 
Орақтың көздерін шындыққа жеткізді. Олар өз- 
дері патша деп таныған адамның Дмитрий атын 
жамьшған бір арамза, қасиетсіз қарақшы екені 
туралы қорытындыға келді. Айналасын жинақ- 
тап, Мәскеуге бару туралы ойға тоқтаған бүл екі 
асыл жан өз жақындарымен астыртын хабарласа 
бастайды. Тілеулестер, іштартушылар тобы бір- 
те-бірте арта түседі.

Жалған Дмитрийдің шын болмыс-бітіміне 
көздері жеткен белгілі ақсүйектер, эскери қыз- 
мсткерлер бүлікшімен бірге болуға, оған кызмет 
етуге арланып, Мэскеуге орала бастайды. Патша 
тағындағы Василий Шуйский оларға кешіріммен 
қарап, тиісті лауазым береді. Көзі ашық, ақиқат 
жолындағы парасатты, арлы азаматтардың мүн- 
дай беталысы жалған Дмитрийді қатты үрейлен- 
діреді. Оның берекесіздігі, үрейі үшқан мүсэпір 
күйі Орақтың қырағы көзінен де таса қалмайды.

1609 жылдың аяғында Тушинодағы жалған 
Дмитрийдің тобырына король Сигизмундтың 
елшілері келіссөз жүргізуге келеді. Сигизмунд 
бастаган топ пен жалған патша бастаған топ 
Мәскеу тағынан үміті бар бәсекелестер еді. Со- 
ған қарамастан Мэскеуге қарсы күрссте екеуі 
тізе қосып, бірігіп кетіп отырды. Шынға келген- 
де, бүлардың әрқайсысы екіншісімен жэне Mac- 
Key билігімен бірдей соғыс жағдайында болды. 
Оның үстіне Сигизмундтың адамдары жалған 
патшаның қарамағында полк басқарып жүрді. 
Жалған патшаның ордасында Сигизмундке іш- 
тартушылар көбейіп келе жатты. Рожинский 
бастаған кэнігі эсксрбасылар жалған патшаның 
сыртқы дүниемен қарам-қатынас жасау аясын 
қысып, өз уысында үстады. Осының борі жал- 
ған патшаның өз айналасындағылардың қастан-



дығына ұшыраудан сақтанып, 27 жслтоқсанда, 
әйеліне де қарайлай алмай, түн жамылып Ка- 
лугаға қашуына алып келді. Ол кеткен соң Ту- 
шинода сапырылыс басталады. И. Заруцкийдің 
басына қатер төнгенде, оны князь Рожинский 
қорғап қалады [9, 21.02.1610]. Оразмұхамед пен 
Орақ батыр Тушинода қалып қойғанда, Оразмұ- 
хамедтің ұлы Мұхамсд-Мүрат жалған Дмитрий- 
мсн бірге Калугага кеткен болып шығады. Жүрт 
эр тарапқа бет алады. Қасым ханы Оразмұхамед
1610 жылдың 31 наурызында кешқұрым Алек- 
сандр Збровскиймен бірге Смоленск түбінде 
тұрған король Сигизмундтың тобына келіп қо- 
сылады [8, 31.03.1610]. Қасым ханы корольмен 
мына сөздерді айтысып амандасады: «Мен -  се- 
нің қарашыңмын. Сенің үлык мэртебеңе қызмет 
қылып, қанымды төгуім үшін қол бер, қолыма 
қару бер» [9, 03.04.1610].

Смоленск қамалын күшпсн алуға Сигиз- 
мундтың шамасы жетпеді. Қамалды қорғаушы 
жүзбасылардың бірі: «Күшіміз сарқылып, эліміз 
қүрып біткенде амалдың жоқтығынан бэрібір 
берілуге мэжбүр боламыз. Өйткенше қазір бе- 
рілейік» [9, 01.11.1609], -  деген ойын білдірген 
екен. Ол сол сәтте жазаға тартылады: сол күн- 
нің ертеңінде жан тапсырады. Соған қарамас- 
тан Король қамалды корғаушыларға Оразмүха- 
мед бастаған эскербасылар мен боярларды жэне 
басқаларды елшілікке жіберіп, қамалды бейбіт 
жолмен алмакка талпынады. Қамал қорғаушы- 
лар елшілер өкілі әкелген хатты оқиды, король- 
дің талабын біледі, елшінің басына бал қүяды, 
содан соң оны бүдан былай мүндай хатпен кел- 
меу туралы қатты ескертіп, кері қайтарады [9, 
18.04.1610],

Оразмүхамед пен Орақ та Смоленск түбінде 
түрақтай алмайды. Қасым ханы Мәскеуге ора- 
лу туралы ойға біржола тоқтағанмен, ол ойын 
іске асырудың жолы бүралаң болып шығады. 
Мәскеу патшалығындағы В. Шуйский 1610 жы- 
лы тамызда тақтан тайып, монах кейпіне түсті. 
Мемлекет билігі Фсдор Иванович Мстиславс- 
кийге тиді. Ол елдегі алпауыттарға, боярлар мен 
князьдерге ақыл салып, патриах Ермогенмен 
бірге Сигизмундтың ұлын Ресей патшасының 
тағына отырғызу туралы үсыныс көтерді [2, 19], 
Жолкевскийдің айтуынша, Ф.И. Мстиславский 
король Сигизмундтың ұлы Владиславқа қатты 
іш тартқанға үқсайды [8, 118]. Шын мсн жал- 
ғанды, оң мен терісті, дүрыс пен бүрысты айыру 
хан үшін де, қарашы үшін де қиынға айналды. 
Осындай аласыпыран жағдайда Қасым ханы ба- 
ласының, әйелінің жалған Дмитрийдің қолында 
қалғанын айтып, гетманның рүқсатымен Смоле-

нск түбінен Калугаға бет алады [8, 190]. Орақ ба- 
тыр да сонда келеді.

Калугада болған бірер ай ішінде Оразмүха- 
мсд те, Орақ батыр да жалған Дмитрийдің қы- 
лықтарынан жсрініп, іштен тынады. Оразмұха- 
мед жалған Дмитрийдің жанында нөкер болып 
жүрген баласы Мүхамед-Мүратты өзімен алып 
кетпек болып едэуір уақыт өткізеді. Мүхамед- 
Мүрат бұл түста жалған патшаға бар көңілімен 
ауып, оның: «Қасым ханының тағына сені отыр- 
ғызамын», -  деген алдамшы сөзін буынына тү- 
сіріп алған еді. Осындай ойдағы, осындай күй- 
дегі Мүхамед-Мүрат мақтанға, мансапқорлықка 
біржола бой алдырып, эке тілегін аяқ асты етеді. 
Жалған патшадан да, жалған дүниеден де шар- 
шап, шалдыққан әкенің ойы балада болғанда, 
баланың ойы далада болып шығады. Көз алдын- 
да Қасым хандығының алтынмен апталған хан 
тағы түрғандықтан, бала басқа жаққа көз салып, 
басқа нәрсеге ой салып жатпады. Сондықтан ол 
экесінің Мэскеуге кетпек ойын мақүлдамады, 
онымен тоқтап қалмай, болған әңгімені жалған 
Дмитрийге жеткізді. Мүны естігсн жалған Дмит- 
рий Қасым ханы Оразмұхамедтің көзін жоюға 
бекінеді.

1590 жылы Ресейдің шведтерге қарсы соғы- 
сында қолбасы ретінде үлкен ерлік көрсету, 1598 
жылы Ресейдің қырымдықтарға карсы соғысы- 
на қатысу, 1601 жылы Ресейдің Қырым хандығы 
бетіндегі барлық қарулы күшіне қолбасы (воево- 
да) болу жэне басқа да ірі соғыс істеріне басшы- 
лық жасау Оразмүхамедтің қалың ел алдында 
да, қаптаған қарулы күш алдында да абыройын 
асырған-ды. Оның оқ псн оттың ортасына сан 
рет кіріп, одан сан рет сау шыққан, отқа салса, 
күймеген, суға салса, батпаған нағыз қаһарман 
қолбасы ретінде аты шығып, даңқы жайылған 
болатын. Қасым ханының ел-жүрт, халық үшін 
сіңірген еңбегі, хандықтың қарулы күші мен қа- 
рапайым халқы алдындағы қадір-қасиеті аса зор 
еді. Оны бүкіл қарулы күш бек құрметтеді. Мун- 
дай ірі, дара түлғаның соңындағы қалың қол - 
ірі күш. Егер ол Мэскеуге бастар болса, онымен 
бірге қалың қол да Мәскеуге кетер еді. Ерлігін 
ел-жүрты таныған мүндай ерен азаматқа, Қасым 
хандығының бас қолбасысы эрі ханына ашык 
қарсы шығу, оның көзін жою туралы ашық айту 
жалған Дмитрий үшін қауіпті, тіпті оның өзба- 
сын жүтуға алып келетіндей қатерлі іс еді. Пат- 
шакештің Калугада жақтастары мен сыбайласта- 
рының аз еместігіне қарамастан, осы жайлардыц 
борі оның ойын онға, санасын санға бөлгенінде, 
мазасын алып, үйқысын қашырғанында сөз жок. I 
Акыры ол табиғатына тартып, қаракшылыкжол- I



ды таңдап алады: Оразмұхамедті ел көзінен та- 
са, оңаша жерге алдап шақырып, арам ойын сол 
сәтте жүзеге асыру туралы шешімге келеді. Елді 
бұзған жалған патша жаман ойын жүзеге асыру 
жолдарын алдын ала кесіп-пішіп, іске көшеді.
1610 жылы 22 қарашада нөкерлерін жиып, аң ау- 
лауға шығады. Аң аулауға шығарда Оразмүха- 
медке хабаршы жіберіп, оны өзімен бірге жүруге 
шақырады. Шақыру табан астында болғандық- 
тан, Оразмүхамед жанына екі адам ғана ертеді. 
Орақ батыр бүл жайдан хабарсыз калады.

Қулық пен сүмдық істе алдына жан салмайт- 
ын жалған патша Оразмүхамедпен бірге Ока 
өзенінен өткен соң, қатарына Михайл Бұтұр- 
лин мсн Игнашка Михнев деген екі жанксштісін 
алып, маңындағы көптен бөліне, оңашалана бе- 
реді. Ойына бөтен ой алмаған хан қапыда қалды. 
Аңға шыққан жүрттың көзін ала бере, үш қарақ- 
шы Оразмүхамед пен оның екі серігін қас қағым 
сэтге қылышпен қидалап өлтірді де, Ока өзені- 
нің мүзын ойып, денелерін суға батырды. Ойга 
алған ісін бітірген жалған патша сол жерде бү- 
лініп, өзін Қасым ханы Оразмүхамед өлтірмек- 
ші болғанын дабыралап айтып, қоркып-үріккен, 
шошып-қалтыраған дауыспен сарайына айқай 
салып, ат қойып келеді. Өзінің өлмей, эрең тірі 
қалғанын, ал Оразмүхамедтің Мәскеуге қашып 
кеткенін айтып, сандырақтайды. Іле Мәскеуге 
кашкан Оразмүхамедтің артынан қуғыншы жа- 
сак, карулы топ шығарады [10, 170-171 ]. Қара- 
пайым жүрт оның мүнысына сенген болады. 
Ал Орақ батыр болған істің жайын астыртын 
зерттеп, шындыққа көз жеткізеді. Ол Оразмүха- 
медтің өліміне оның баласының қатысы барын 
біледі. Өз әкесіне өзі опасыздық жасаған, өлім 
тілеген сатқын баланың басын алуға бекінеді. 
Бр кезде жалған патша Мүхамед-Мүратты Қа- 
сым ханы деп жариялаған еді.

Орақ батыр Қасым хандығының жаңа ханы- 
ның жолын тосып, бірнеше түнді өткізеді. Ақы- 
рында сэті түскендей болады. Кешкі сауықтан 
бұлғақтап келе жатқан жазықты деген басты кек 
кылышы қиып түседі. Бірақ, кейін анықталған- 
дай, бүл Оразмүхамедке де, оның өліміне де Ka
rachi жоқ басқа біреу болып шығады. Жалған 
патша Орақ батырды адам өлтіргені үшін жауап- 
катартып, абақтыға қамап кояды. Бірнеше жеті- 
ден кейін оны абақтыдан босатып, достық қүша- 
ғын жайған болады. Орақ батыр оның мүнысын 
сыр бермей қабыл алады. Бірақ оның сырты 
тыныш болғанмен, ашу-ызасында шек жоқ еді. 
Орақ батыр енді жалған патшаның көзін қүрту- 
ға, Оразмүхамедтің қаны үшін қан төгуге, жаны 
үшін жан алуға серт етеді.

Көп үзамай жалған патшаның аң аулауға шы- 
ғатыны белгілі болады. Орақ батыр өз адамда- 
рына дайын болуды ескертеді. Жалған патша аң- 
ға шыққан күні бүлар да қаланың эр қакпасынан 
бөлск-бөлек шығып, Ноғай даласына бастайтын 
Пельн қара жолына бст түзейді. Дерек бойынша, 
бүлардың жалпы саны мың қаралы болған екен. 
Жалған патшаның шанасына жанай берген Орақ 
батыр оның оң қолын иығынан шауып түсіреді. 
Ізінше: «Оңбаған алдамшы, ханды өлтіріп, мыр- 
заны зынданға салғанның қандай болатынын 
мен саған көрсетсйін!» [11, 189] -  деп қаны қай- 
наған қайсар қолбасының алмас қылышы екінші 
рет жарқ ете қалғанда, жалған патшаның бүлік- 
шіл басы кеудеден төмен домалап, жерге түсе- 
ді. Қайбір дерск көздерінде жалған патшаның 
қолын (басын) шауып түсіретін Орақ батырдың 
өзі емес, інісі Зорбек болып көрсетіледі [6, 221- 
222] Жат жерде табысқан жан бауыры, қимас до- 
сы Оразмүхамедтің өлімі үшін Орақ батыр осы- 
лай кек қайтарады да, артына алаңдамай, түмсн 
қолды бастап, туған жеріне, атамскеніне қайтты. 
Бүл 1610 жылдың 11 желтоқсаны еді.

Жалған патшаның өлімі Ресейдегі аласапы- 
ран, бүлғақ жағдайдың оңалуына тікелей ықпал 
етті. Ол көзі тірісінде өзінің хандық ордасын 
Астраханға көшірудің жолын ойластыруда еді, 
оған алып баратын жолды жақсы білетін Орақ 
батыр мен оның түменіне де жалпактагі, жалған 
қошемет көрсететін. Аласапыранның ортасын- 
да жүрген шетелдік Мартин Бер осы жайларды 
сараптай келіп, былай деп түжырым жасады: 
«Егер жалған Дмитрийдің ойы жүзеге аса қалған 
болса, онда Ресей сүмдық алапат ауыртпалықты 
бастан кешірер еді. Бірақ одан Қүдай сақтады» 
[11, 187-188],

Мартин Бердің сөзінің жаны бар. Жалған пат- 
ша хандық ордасын Астраханға алып келгенде, 
елдегі бүліншіліктің одан ары жалғаса беретінін- 
де сөз жоқ болатын. Оның салмағы, әрине, алды- 
мен, қарапайым халыққа түсуші еді. Ел азып, ер 
сасатындай шақта бүлікбасы жалған Дмитрийдің 
өлім табуы Ресей халқының басына үйірілген бү- 
ліншілік бүлтын серпіп, ел аспанын ашып, қобал- 
жыған көңілді орнына түсіргендсй еді.

Ресей халқының аласапыран, дүрбелең, бұл- 
ғақ уақыттың қыспағынан аман-есен шығуына 
өлшеусіз зор қызмет еткен екі жағдай бар. Оның 
бірі -  Қасым ханы Оразмүхамедтің шындыққа 
көз жеткізіп, жалған патшадан безінген, Мәскеу 
билігіне бет бүрған саяси үстанымы. Екіншісі -  
Орақ батырдың естен кетпес ерен срлігі.

Орақ батыр осы кеткеннен Қырымга барып 
бір-ақ тоқтайды. Зорбек эуелі Азовка келеді,



одан соң Астрахандағы әкесіне кетеді [13, 185- 
186]. Бұл кезде Жанараслан мырза Астраханда 
еді. Орыс мырза кезінде Ресейдің Ноғай Ордасы- 
на ықпал жасауға үмтылған талабына ашықтан- 
ашық қарсы күресті. Ресейдің Ноғай Ордасын- 
дағы ықпалына, билігінс деген осы қарсылық 
Жанараслан мырзаның саясатында да сақталды. 
Ол эке саясатын одан ары қарай жалғастыруға 
сақадай сай болды. Алайда Ресейдің ноғай ұлыс- 
тарына дсген ықпалы бұрынғыдан әлдеқайда кү- 
шейіп, Ноғай Ордасы ішкі тартыстан азып, ақы- 
ры үшке бөлініп кеткен еді: а) Алты үл ауылы; э) 
Кіші Ноғай ордасы; б) Үлкен Ноғай ордасы. Бұ- 
лардың әрқайсысы өздігіншс еларалық қарым- 
қатынас орнатуға күш салды. Мысалы, Алты 
үл ауылы Қазақ ордасымен ынтымақта, достық 
ниетте болды [14, 421],

Еділ мен Жайық бойына жағалай қамал са- 
лып, қала түрғызып, мысықтабандап жылжып 
келген, Қазан мен Астраханды алып қойған, 
Азовқа кол сала бастаған Ресей Ноғай Орда- 
сындағы билігін нығайта түсті. Дербестікке, 
тэуелсіздікке ұмтылған Жанарасланның ұлы- 
сын, ауыл-аймағын шауып, мал-жанын олжа- 
лап отырды. Әкесінің қасына келген Зорбектің 
(Александр Урусовтың) қалыптасқан ахуалды 
жақсартуға ықпал етуге элі келмеді. Естерек 
мырза Астрахань казактарымен бірлесе оты- 
рып, Жанараслан мырзаны қамаққа отырғызды. 
Астрахань эскербасысы Шереметьев 1608 жы- 
лы Василий Иванович патшаға жазған ақпарын- 
да (парақтың сыртына) Жанараслан мен Қанай 
мырзалардың бүрынғыша қамақта отырғанын 
атап өтеді [13, 162-163]. Естерек бастаған мыр- 
залардың арасында да мықты бірлік болмады, 
алайда олар Жанараслан мырзаға қарсы шығу- 
ға тура келген жағдайда бас біріктіріп отырды. 
Оның үстінс Естерек ордадағы билігін Ресейдің 
қолдауымен қорғап, үстап отырғанын жақсы 
білді.

Орақ батыр Қырымға келгенде, ноғайлар- 
дың жағдайы осындай еді. Ол Қырымға Мәскеу 
мемлекетінің жағдайы туралы аса бағалы жэне 
ең соны деген мәліметтерді алып кслді. Қырым- 
ның Мэскеуге қатысты саясатын анықтауда бұл 
мэліметтердің маңызы өте жоғары болды. Орак 
батыр Қырым хандығының Мәскеу ісі бойын- 
ша бас кеңесшісіне айналды, Қырымдағы ноғай 
мырзасы Кантемирдің қызына үйленіп, ордаба- 
сыга жақын адамдардың біріне айналды.

Орақ батыр өзінің атамекеніне оралған соң, 
көп үзамай Ресейдегі аласапыранның басы бол- 
ған бүлікші топ Астраханға келді. Орақ батыр- 
дың қолынан өлім тапқан жалған Дмитрийдің

әйелі, баласы жэне бүлікші әскербасы Иван За- 
руцкий Астраханға ксліп, жалған Дмитрийдің 
жас баласын Астраханда патша деп жариялады. 
И. Заруцкий мен Марина Астрахань аймағына 
келер қарсаңда Естерек би Мэскеу қызметіндегі 
эскери күштің көмегімен өзіне қарсы топтағы- 
ларды күшпен бағындырып, бас көтерер мырза- 
ларды қамауға салған еді. Олардың қатарында 
Жанараслан мырза да болды. И. Заруцкий қа- 
маудағыларға бостандық беріп, оларды өз жағы- 
на тартты. Оның қоластында бірталай казак ата- 
мандары, қарақшы казактардан түратын қарулы 
күш түрды. Айналадағы мырзалар Маринаның 
жалған Дмитрийден тапқан баласына адалдығын 
растап ант бере бастады. И. Заруцкий Естерек 
биге қарсы жергілікті мырзаларды, татар жұр- 
тын, Астрахандағы қарулы қолды пайдаланды. 
1614 жылы Естерек би И. Заруцкийге бас иіп, 
«заңды патшаның үлына» адал қызмет етуге ант 
бсрді. Ксйін өзінің бүл ісінің мәнісін ол И. За- 
руцкийдің мынадай өкімді сөзіне амалсыз бағы- 
нуға мэжбүр болуымен түсіндірді: «Заңцы пат- 
шаның үлына қызмет ет. Барша христиан жұрты 
бас қосып, Дмитрий патшаның үлын үлықтап, 
патшалыққа сайлады. Егср бізбен бір болғың 
келсе, антыңды бер, аманатқа баланды бер. Бізді 
алдама, бізге алдамшы сөз айтпа, эйтпесе алты 
ру жүртпен Жанарасланды көтеріп, бэріміз са- 
ған қарсы шығамыз» [14, 443], Естерек сөзінің 
соңын Жанараслан мсн оның нсмерссі, жетіруы 
-  түп-түгел өзінің бітіспес жауы екенін айтып, 
патша ағзамды оларға қарсы өзімен, өзінің ран- 
дарымсн бірге соғысуға шақырады [14, 444].

1614 жылы көктемде хатқа түскен мәлімет- 
терге қарағанда, И. Заруцкий Астрахандағы 
үры-қарыларды, Естерек мырзаны, Жанараслан 
мырзаны жүртымен, сонымен қатар татар жур- 
тын көтеріп, Самара қаласын алуға аттанбақ 
ойда болғанға үқсайды [14, 419]. Астрахандағы 
бүлікші топтың басына аманатқа Естерек, Тінах- 
мет мырзалар -  балаларын, ал Қара Келмембет 
інісін беріп, өздері айналасындағы ноғайлары- 
мсн Самараны алуға аттанатынына ант сткен де- 
седі [14,421],

Естеректі өз жағына тартқан соң, И. Заруц- 
кий Орақ батырдың экесі Жанарасланға сенім- 
сіздікпен қарап, ақырында оны қамауға ала- 
ды. Осы жылы мамырдың басында бүлікшілер 
Астраханды тастап, Жайыктың бойын өрлеп, 
Аю аралына қарай жылжиды. Дерек көздерін- 
де бүлікшілердің билігі Третьяк Ус деген казак 
атаманында екені, қалғандарының бэрі сош 
бағынышты екені, аманаттағы ноғайлардың, со- 
лардың ішіндс Орақ батырдың әкесі Жанараслан



мырзаның билігі де соның колында екені туралы 
мэліметтер сақталған [14, 26]. Осы аласапыран- 
да Естерек мырза Мәскеу билігіне слші жібе- 
ріп, Жанараслан мырзаны И. Заруцкиймен бірге 
Мэскеуге, өзіне, ноғай ордасына қастандық жа- 
саушы дұшпан ретінде көрсетіп үлгереді. Mac- 
Key эскербасыларының Естерек мырзаға жаз- 
ған өкім-хаттарында (грамота) Жанарасланның 
Мәскеуге, Естерекке, бүкіл Ноғай Ордасына 
дұшпандығы И. Заруцкийдің дүшпандығымен 
бірдей аталды [14, 26-28],

В. Хохлов қарулы қол бастап келіп, Астра- 
ханды бүлікшілерден азат етті. И. Заруцкий мен 
Марина бүкіл айналасымен 25 июньде Жайық- 
тың бойында қолға түсті. И. Заруцкийдің қо- 
лында пенде болған Жанараслан (Урусов), Орак 
(Тинмаметов) бастаған ноғай мырзаларын, Есте- 
ректің балаларын казактар Астрахандағы әскер- 
басылар Одоевский мен Г оловинге апаруға ұйға- 
рады [14, 32],

Естерек мырза айналасындагы бірнеше мем- 
лекетпен бірдей өзара ынтымақтастық туралы 
келіссөз жүргізе бестады. Осы келіссөздердің 
Тұрік сүлтанатына қатысты бағыты бойынша, 
Естерек Түрік сүлтанатына бодан болды. Бүл 
Қырым тарапынан үлкен қарсылықтың тууына 
алып келді. Естсректің Түрік сүлтанына бодан 
болып, оған адалдығына ант бергеніне байла- 
нысты Қырым ханы Жәнібеккерей наразылық 
білдірді. Ол Естеректің Түрік сүлтанына емес, 
өзіне бодан болуын талап етті. Естерек оны тың- 
дамады. Мүның үстіне Қара теңіздің батыс жа- 
галауынан тэуелсіз жаңа орда қанат жайды. Ор- 
да орталығы Белгород болды, орданы Кантемир 
мырза биледі.

Қырым ханы Жэнібекксрей Естерекке қар- 
сыұлкен қолмен Орақ батырды жүмсайды. Орақ 
батыр Естеректі Астраханға жақын келіп қону- 
ғамэжбүр етеді. Осылайша Естеректің ісіне, бір 
жағынан, Қырым хандығының, скінші жағынан, 
Мэскеу патшалығының көңілі толмады, соны- 
мен қатар оның ісіне Түрік сүлтаны да разы бол- 
мады. Қалыптасқан жағдайды негізге ала оты- 
рып, Орақ батыр мен Зорбск мырза (Александр 
Урусов) Мэскеу елшісі Г.К. Болконскийге бас 
иіп, қүрмет көрсетіп, Естеректің орнына өзде- 
рінің экесі Жанараслан мырзаны билікке тағай- 
ындау туралы тілек білдіреді. Мүның артынша 
Қырым ханы Жәнібеккерей Мәскеуге жазған ха- 
тында былай деді: «Естерек Сізге дос емес, бізге 
жолдас емес. Өзі ақымақ, ойы бүзық. Иесіз мал 
сияқты ен далада маңып, аярлығымен, жолбике- 
лігімсн жол тауып жүр. Біресе бізге қосылады, 
біресе сізге қосылады, енді біресе қызылбастар-

дың шахына бас ұрып, литовтықтардың королі- 
не жарамсақтанады. Бірақ ешкімге де опа бер- 
мей, желдей еседі» [15, 94],

Жэнібеккерей ойын одан эрі карай жалғасты- 
рып, Мэскеу билігі алдына үлкен мэселе қояды: 
Естеректің орнына Орақ батырды тағайындауды 
үсынады. Мэскеу билігі бүл ұсыныстардың бэрі- 
не өз мүддесі түрғысынан карады. Орақ батыр- 
дың Ресейдегі аласапыран ксзде екінші жалған 
патша жағына шығып кеткенін, одан туған же- 
рінс оралғаннан ксйін ноғайларды бастап барып, 
Рссейдің елді мекендерін шауып, олжа алғанын 
патшалық қызметіндегілер үмыта алмаған-ды.

ХҮІІ ғасырдың басында Түрік сүлтанаты- 
ның Еуропадағы басты қарсыласы Польша еді. 
Түрік сүлтанаты Польшаға қарсы эскери іс-ша- 
раларына Қырым хандығын тартты. Түрік сүл- 
танаты мен Қырым хандығы Польшаға қарсы 
шапқыншылықтарына Ресейді тартуға мүдделі 
болды. 1619 жылы Түрік сүлтаны Қырым ха- 
нын Польшаға қарсы соғысқа шығарды. Соғыс 
жорығына алғашқылардың бірі болып Белгород 
ноғайларымен Кантемир мырза, Орақ батыр кө- 
терілді. Жорық туралы жарлық Қырымды түгел 
қамтыды. Олжа тапқысы келген жасақ жорыкқа 
өздігінше жиналды. Қырымды айнала қоршаған 
дүшпандардан қорғауға кажетті күшті сақтап қа- 
лудың өзі қиынға түсті.

1620 жылы Жәнібеккерей Польшаға қар- 
сы жаңа жорыққа шықты. Жорықты ханның өзі 
емес, қалғасы Дэулеткерей басқарды. Жорықтың 
алдын Орақ батырдың ауыр қолы бастады. Жо- 
рық нэтижесінде Польша Цецора түбінде ойсы- 
рай жеңілді. Жорықшылар олжаға карық болды. 
Жорық нәтижесіне желпінген Осман сүлтан Жэ- 
нібеккерейгс жоңа жорыққа шығу туралы жар- 
лық берді. Жэнібеккерсй бүл жолы жорықка қы- 
рымдықтардан, таулық черкестерден, кіші жэне 
үлкен ноғайдан 100 мың қол шығарады. 1621 
жылы бүл жорық сэтсіз аяқталады. Осы кезде 
Кантемир мырза Бельгород ноғайларының орда- 
сын Қырым хандығына тәуелсіз дсп жариялап, 
Түрік сүлтанына тікелей бағынатын элеуетке ие 
болды. Кантемирдің билігі күшейді, бүкіл түрік- 
поляк шекара аймағының сақшысы мэртебесі- 
не ие болды. Кантемирдің билігінің нығаюына 
Орақ батыр зор үлес қосты, өзі де күшейді.

1623 жылы Кантемир үлысының адамдары 
Ресей Украинасының бірнеше уезінің мал-жа- 
нын олжалап алып кетеді. Бүлардың кім екенін 
сүрастырғандар екі топты көрсетеді: бірінші 
топ -  Орақ батыр бастаған Белгород ноғайлары; 
екінші топ -  Қырымдағы аласапыран жағдайды 
пайдаланып, олжа іздеп шыққан қырымдық Ше-



баш мырза. Дон казактары қағазға түсірген мә- 
лімсттер бойынша, Орақ батыр Азовқа арнайы 
келіп, азовтық ноғайларды осы жорыққа қатысу- 
ға өзі үгіттегенге ұқсайды. Білемін деушілер осы 
жорықта Орақ батырдың өз бетінше іс қылаты- 
нын, оның Қырымға оралмай, Кантемирге кете- 
тінін болжап баяндайды.

Қырым хандыгы Кантемир мырзаның өз ал- 
дына бөлек, Түрік сүлтанына тікелей бағынатьтн 
жскс орда болғанына жайбарақат карап отыра 
алмады. Қырым хандығының басына Махмет- 
керсй мсн Сағынксрей келді. Жэнібеккерей хан- 
дықтан босады. Махметкерсй мен Сағынкерей 
түсында Қырым хандығы күш алып, нығая түс- 
ті. Хан қызылбастардың шахымсн, запорождық 
казактармен мэмілелесті, Түрік сүлтанымен те- 
кетіресетін деңгейге дейін жетті. Ол казактарға 
сүйене отырып, Белгородтағы Кантемирді әуле- 
тімен, ұлысымен Қырымға күштсп алып кетті. 
Алайда билік басындағы хан мен ханның қал- 
ғасы арасында берік, біртүтас бірлік пен тірлік 
болмады. Махметкерей (хан) мен Сағынкерей 
(қалға) екеуі екі жаққа тартты: Махметкерей — 
түрік сүлтанына, Сағынкерей -  қызылбастардың 
шахына. Хан мен ханның қалғасы арасындағы 
алауыздық хандықтың күші мен қуатына кері 
әсерін тигізбей қоймады.

1627 жылы Кантемир мырза өзіне жақын 
он үш мырзамсн бірге мың қаралы адам болып, 
Қырымнан қашып шығады. Онымен бірге Орақ 
батыр да болады. Кантемир, Кантемирдің інісі, 
Орақ мырзалар он мың ноғайлымен Белгородта 
түрады [16, 17]. 1628 жылы қыста Сағынкерей 
Белгород (Ақкерман) аймағын шауып, Дунайға 
дейін барады, Бабадаг асып, олжаға батайын деп 
түрғанда, Кантемир мен Орақ батыр 30 мың тың 
қолмен күтпеген жерден шыға ксліп, оның әскс- 
рін жеңеді. Сағынкерей санаулы адамдарымен 
аман қалып, Қырымға көктемде жетеді.

Ізінше Кантемир қалың қолмен келіп, хан 
мен қалға, Мәскеу елшілері тығылып жатқан 
қаланы қоршауға алады. Қоршаудағылар ашы- 
ғады. Хан мен қалғаға көмекке запорождық чер- 
кестер келіп, олардың жанын сақтап қалады. 
Кантемир мырза мен Орақ батыр Каф түбіне 
ығысады [16, 70] Хан мсн қалға түрік сұлтанына 
қарайтын Каф түбіне келгенмен, шсшуші соғыс 
ісін бастауға батпайды. Сөйтіп түрғанда 21 июнь 
күні Каф түбіне теңіз жолымен бүрынғы хан Жә- 
нібеккерей мен бұрынғы қалға Дэулсткерсй Тү- 
рік сүлтанының пәрменімен жиырма кеме әскер- 
мен келіп түседі де, Кантемир мырза мен Орақ 
батырдың қолымен бірігеді. Жәнібеккерей мен 
Махметксрей екі жақ болып қатты шайқасады.

¥рыс барысында Махметкерей (хан) мен Сағын- 
ксрей (қалға) жағындагы қол түгелдей Жэнібек- 
керей мен Дэулсткерейдің жағына шығып кетеді 
[16,71].

А.А. Новосельский татарлар мен ноғайлар- 
дың 1618-1630 жылдардағы олжа үшін жасаған 
жорықтарын жылдар жоне аймақтар бойынша 
саралап келіп, осы жорықтардың бэрі Орақ ба- 
тыр, Қлыш мырза жэне басқа белгілі мырзалар- 
дың бастауымен болғанын атап өтеді.

1633 жылдың басында Түрік сүлтаны Ресей- 
ге жақтасып, Польшаға қарсы Кантемир мырза- 
ны жүмсайды. Жорық қолын бастап Орақ батыр 
шығады. Жорық барысында ол үлкен жеңіс- 
кс жетіп, қыруар адамды тұткынға алады. Осы 
жылдың күзінде Полыиаға қарсы қызылбастар- 
дың Абаз пашасы да жорыққа шығады. Орақ ба- 
тыр Абаз паша бастаған жорыққа да қатысады. 
Бірак бүл жорық күтксндегідей нәтижелі бол- 
майды.

С. Тарбеевтің Қырымға елшілігінің (1626-
1628 жылдар) барысы туралы патшаға берген 
ақпарында Қырымда Махметкерей хан мен хан- 
зада аяғынан нық тұраса, Кантемир жэне оның 
бауырлары мен немерелері Орақ батырмен бірге 
бүкіл ноғайлармсн Қырымнан кетіп, үлкен ноғай- 
дағы Астрахань түбіне барып, патшаға бас имек- 
ші, патшаның кең қолтығының астында болмак 
ниетте екенін жэне патшаның астрахандықтар- 
дың айыптарын кешіріп, бэрін бастап Қырымға 
баруынан үміт ететінін жазады [16, 98-99],

Айтылған жайлардан Орақ батырдың ата 
жүртына, үлкен ноғайға бармақ ойы барын аң- 
ғаруға болады. Сонымен қатар оның Түрік сұл- 
танына бас игсн Қырымға көзқарасы да лайық- 
ты сипатталған. Осы ақпардың соңында Қырым 
патшалығына Жәнібеккерейдің келгені, Мах- 
метксрейдің қашып кеткені, Кантемир мырза 
мен Орақ батырдың өз адамдарымсн кырымдык- 
тардың малы мен жанын олжалағаны жайында 
айтылады [16, 98-99].

1630 жылға қарай Ноғай ордалары айнала- 
сындағы мемлекеттсрдің, хандықтардың, үлыс- 
тардың өзара саяси қарым-қатынасы шиеленісе 
түсті. Қырым ханы Махметкерей мсн хан кал- 
ғасы Сағынкерей кетіп, хан тағына Жэнібек 
Керейің отыруына, хан қалғасы болып Дәулет- 
керейдің келуіне Кантемир мырза үлкен еңбек 
сіңірген сді. Оның ксйбір қырлары доминикан- 
дық Эмиддо Доттелли Д ’Аскони жазбаларында 
(1634) суреттелді [17, 106-114], Кантемир мырза 
мен Орақ батырдың өмірінде елеулі өзгерістер 
болды. Кантемир мырзаның хандықтағы орны 
биіктегі, беделі жоғарылай түсті. Алайда қы-



рымдықтар оның буған дейін өз ұлысын Қырым 
хандығынан тәуелсіз, Түрік сұлтанына тікелей 
багынатын элеуетке жсткізгснінсн секемдсніп 
қалған сді. Қырымдықтар оған сенбей, күдікпсн, 
дүшпандықпен қарады. Хан мен ханның қалға- 
сы да сондай көзқарасты ұстанды. Мүны Канте- 
мир білмсй қалған жоқ. Қолайлы жағдай туған- 
да, Қырымды тастап, Белгородтағы өз ордасына 
келді. Ноғай ордасының мырзалары мен қырым- 
дықтар арсындағы жаулық іштей пісіп-жетіліп 
келе жатты. Сонымен қатар Түрік сүлтанының 
Қырым ханына талабы да жоғарылай берді. Сүл- 
тан қырымдықтардан қызылбас шахына қарсы 
соғысқа 30 мың қол жіберуді талап етті. Жәнібек 
Керей бүл талапты орындай алмады. Хан өзінің 
айналасындағы ханзадалар мен мырзалардың 
басбүзарлығына да тосқауыл қоя алмады. Хан- 
ның жаңа қалғасы Азаматкерейдің өзі осы жол- 
мен олжа тапты. Кіші Ноғай мен Азов татарлары 
Мәскеу Украинасына өз беттерінше олжа салды.
1632 жылдың басында Жәнібеккерей хандықтың 
белгілі адамдарының, мырзалардың талабына 
мойынсүна отырып, олардың Мәскеу аймағы- 
на үлкен жорық жасауына рүқсат берді. Бүл хан 
мен патша арасындағы ынтымақтастық туралы 
ант беріп бекітілген келісім-шарттар (1615 жыл- 
ғы жэне 1630 жылғы) талаптарына қайшы еді.
1633 жылы кырымдықтардың Мәскеу мсмлеке- 
тіне жорығы басталды. Осы кезде Қырым ханы 
Түрік сүлтанынан Мэскеу мемлекетімен достық- 
та болу, Польшаға қарсы жорыққа дайындалу ту- 
ралы жарлықтар алды. 1634-1636 жылдары кіші 
Ноғай және үлксн Ногай үлыстары күш қосып, 
кырымдықтармен мәмілелесті, сөйтіп Мэскеу 
патшалығының жеріне олжа салып барды. Өзде- 
рі де олжа болды. Жэнібеккерейдің хандығының 
соңгы кезеңінде (1634-1635) Қырым хандығы 
сырт мемлекеттермен карым-катынасындағы са- 
яси бағытын жоғалтып, хандық тізгінін босатып 
жіберді. Түрік үкіметі Жәнібеккерейдің орнына 
Қырым хандығына Инайеткерейді тағайындады 
(1635-1637), Қүсамкерей ханның қалғасы болып 
бскіді. Жаңа хан Түрік сүлтанынан тәуелсіз бо- 
лу жолын қарастырды. Осы жолды ол алдымен 
Кантемирді шабудан бастайды. Кантемир үй- 
ішімен Түркиеге қашты. Мырзалар бет-бетімен 
кетті. Қырымдықтар Кантемирдің үлысын Дон- 
ның оң жағалауынан Қырымға аударды. Азов 
қаласын сырттан қорғаушылардың қатары күрт 
кеміді. Орақ батыр, Кантемирдің бауыры Can- 
Main мырза өздерінің Қырым ханына тәуелділігін 
мойындады. Кантемирдің үлысын алып, ордасы- 
на бст алған хан қалғасы әсксрінің ноғайлардың 
тосқауылына үшырады. Қырымға келе жатқан

жолда таң ата ноғай қолы (мыңға жуық) ханның 
қалғасына шабуыл жасайды. Қырымдықтар қы- 
рылады, ханның қалғасы өлім табады.

Қалыптасқан жағдай казактар үшін өте қо- 
лайлы болады. Олар күш қосып, қару-жарақта- 
рын сайлап, кедергі-тосқауылсыз Азов қамал- 
қаласының түбіне келеді. Қорғансыз қалған 
Азовты оны қорғаушы аздаған кол мен түрғын- 
дардан тартып алу казактар үшін қиындыққа 
түспеді. Азов қаласы сэуір айында казактардың 
қолына көшті. Азовтың казактардың қолына кө- 
шуі Қырым хандығы үшін де, Түрік сүлтанаты 
үшін де, олардың ортасында қыспаққа түскен 
Ноғай ордасы үшін де орны толмастай үлкен 
шығын болды. Қаланың маңындағы ноғайлар- 
дың тоз-тозын шыгарып, қаланың өзін қорған- 
сыз қалдырғаны үшін Инайеткерей ханға Түрік 
сүлтаны қатты қаһарын тікті. Инайеткерей үшін 
оның алдындағы хандардың үстанған саясаты 
тиімді болмай шықты. Әсіресе, Азов қаласының 
казактардың қолына өтуі бүйірге қадалган шан- 
шудай болып түрды. Ханның кеңесшілері Азов 
үшін Түрік сүлтанының кезкелген уақытта айып 
тағуга дайын түрғанын ескертеді. Бірақ Азовты 
казактардан қайтарып алудың жолы табылмады. 
Хан бүкіл мырзаларын, ақылшы ақсақалдарын 
жинап, кеңес қүрады. Неше түрлі ақылдар айт- 
ылғанмен, ханның жайны жай таппайды. Орак 
батыр ханға Азовты казактардан күшпен тартып 
алудың мүмкін еместігін айтады: «Азовқа бар 
күшіңді жиып келгеніңмен, оны ала алмайсың, 
оған ештеңе де істей алмаймыз. Егер Азовты ал- 
ғың келсе, Москеу мемлекетіне жорық жасап бар 
да, Ресейде күз бойы, тіпті одан да үзақ уақыт 
бойы майдан сал, олар Азовты сонда ғана бере- 
ді. Мәскеуде өстім, Мәскеудің салтын бір кісі- 
дей білсмін. Әйтпесе Азовты өзіндікіндей көре 
алмайсың, қожаңа да оны жақсылықпен бсрс 
салмайды».

Инайеткерей хан Орақ батырдың бүл кеңесін 
қабыл алмайды, ашу шақырады: «Ауыздарыңды 
ашсандар, айтатындарың -  әтірік. Бэріңнің ал- 
дайтындарың — мсн. Сүлтанның пәрменін орын- 
дамағандардың ақыры кандай болғанын білесің- 
дер. Сендердің ақылдарынды алып, солардың 
аяғын қүшқым келмейді. Егер сүлтан Азовқа бар 
дсп бүйырса, онда мен Азовқа баруым керек, тіпті 
бэріміз қырылып қалсақта» [15, 268-269; 12, 771- 
773], Азовты қайтарып алу мүмкін болмады.

1637 жылы маусымда Түрік сүлтаны Қы- 
рым ханының орнына Бегадыркерейді бекітеді. 
Инайеткерей Қырымнан кетіп, сүлтанның дэр- 
гейіне бас үрады да, сол жерде өлім табады. Кан- 
темир мырза да сол жерде жан береді.



Азовты казактардан қайтарып алу Бсгадырке- 
рсй ханның ғана емес, бүкіл орданың, Түрік сүл- 
танының алдында тұрған басты міндетке айналды. 
Бсгадаркерейдің Азовты казактардан тартып алуға 
шамасы жетпеді, сұрап алуға болмады. 1638 жылы 
сәуірде Бегадыркерей казактарға Азовты қайтарып 
беру туралы сөз айту ұшін ноғайлардың көсемде- 
рінің бірі Қожамұрат ¥лық ағаны, оған қосып Сал- 
танаш Ақсақ-Кслмембет дегенді жібсрсді. Елші- 
нің тобында 400 адам болады. Бірақ елші Азовқа 
кірмейді. Казактар оның жіберген адамдарымен 
сөйлеседі [11: 765-768; 769-770]. Казактар оларды 
тындап болып, мынадай жауап қайтарғанға үксай- 
ды: He айтып тұрсың? Астрахань мен Қазанныц 
цалай алынганын білмейміз. Ал Азовты біз Құдай- 
дан сұрап алдық. Оган дейін біз кррысты пана- 
лап, қамыс күркеде тұрып, Құдайга жалбарынып 
жан сақтадьщ. Енді, міне, Қүдай тілегімізді берді, 
mac қабыргалы, биік шатырлы қалага ие болдыц. 
Ал сендер сондай цаланы тастап шьщ дейсіңдер. 
Біздің әлі де Құдайдан үмітіміз бар. Қүдайдап сен- 
дердің Темірек, Табань, Керчь деген цалаларыңды, 
артық көрмесе, Кафты да сұрап алмақ ойымыз 
бар [15,271].

Азовты казактардың оп-оңай басып алуы 
оның айналасындағы ноғайларды Қырым ма- 
ңына аударумен байланысты екенін ксш білген 
Түрік сүлтаны Қырым ханына ноғайларды еркі- 
не жібсру туралы жарлық шығарады. Бұл шақта 
ноғайлардың өз иелігіндегі ұлыс жоққа тэн еді, 
өзгелердің ұлысында тұру олардың таршылық- 
та, жоқшылықта күн көруге можбүр етті. Қы- 
рымдықтар ноғайларға сенбеді, оларды Мәс- 
кеуге қарап кете ме деп қауіптенді. Осы қауіпке 
бойын алдырған Бегадыркерей хан ноғайлардың 
басындағы бірнеше беделді мырзалардың көзін 
жойды. Мәскеудің Қырымға жіберген қызмет-

шілсрі Фустов пен Ломакиннің 1639 жылдың 
көктеміндегі (14 мамыр) ақпарларына қараған- 
да, Бегадыркерей хан Орақ батырды ел басына 
туған қиын күннің жайы бойынша «ақылдасу- 
ға» шақырады. Бегадыркерей хан «ақылдасуға» 
алаңсыз келген Орақ батырды қасындағы мыр- 
заларымен бірге өлімге қияды. Айдынды Орақ, 
ноғай халқының қаһарман үлы Орақ батыр, 
бауырының жамандығы мсн арамдығынан, са- 
насыздыгы мсн опасыздығынан, сатқындығы 
мен оңбағандығынан ойда жоқта опат болды. 
Мәскеуде қалған ұлы Василий Петрович Урусов 
Ресейдің белгілі әскербасысы, князь Иван Бори- 
сович Репиннің қызы Степанида Ивановна Репи- 
наны эйелдікке алып, үйлі-жайлы болды.

Қырымдықтар ноғайларды өзара ұрысты- 
рып, шабыстырып қоюмен шектелмей, оларды 
езіп, жаншуға бағыт алды. Ноғайларды Қырым 
маңынан аластау, ашық далаға айдап тастау ту- 
ралы Бақшасарайдағылар үран тастады. Қырым- 
дықтар ноғайларға қарсы жазалау шараларын 
жүргізді. Казактар ноғайлардың Дон бойындағы 
бүрынғы қоныстарына оралуына, сөйтіп Ресей 
патшасының коластына кіруіне мүдделі болды. 
Ноғайлар Донның арғы бетіне қарай шүбырды. 
Көзкөргендердің айтуына қарағанда, Қырымнан 
ауып, Донға кеткен ноғайлардың саны, әйелдер 
мсн балаларды есептемегенде, 30 мың мөлше- 
рінде болғанға үқсайды. Ноғай мырзалары Мәс- 
кеуге өз қалауларымен бодан болып косылды, 
Азов айналасын мекен етті. Дон казактары қы- 
рымдықтардан жан сауғалап қашып келген но- 
ғайларға пана болды. Ноғайлардың енді біразы 
Еділ мен Жайық арасындағы далалы аймақты 
мекендеп қалды.

Ноғай, ноғайлы дэуірінің шындықтарын жыр- 
лағанда, жыраулардың омырауын жас жуды.

